
BUDJET TASHKILOTLARIDA PUL 
MABLAG‘LARI NAZORAT QILISHNI 
RIVOJLANTIRISH YO‘LLARI
Alimardonov Muxammadi Ibragimovich 
ISFT instituti professori, iqtisodiyot fanlari doktori

Djalilova Malika Shuxratovna
ISFT instituti xodimlar bo‘limi boshlig‘i

Annotatsiya: Ushbu maqolada budjet tashkilotlarida pul mablag‘lari nazoratini rivojlantirishning afzalliklari va tahlili hamda 
istiqbollarini takomillashtirish haqida so‘z boradi. Shuningdek, mamlakatimizda budjet tashkilotlarida pul mablag‘lari nazo-
ratini rivojlantirish istiqbollaridagi mavjud muammolar hamda ularni bartaraf etish bo‘yicha muallif yondashuvlari va tak-
liflari keltirib o‘tilgan.

Kalit sо‘zlar: budjet, budjet tashkilotlari, pul mablag‘lari, nazorat, davlat budjeti, budjet tizimi, moliyalashtirish, budjet daro-
madlari, budjet xarajatlari, mahalliy budjet, soliq-budjet siyosati.

Abstract: this article will discuss the advantages and analysis and improvement of prospects for the development of 
mone tary control in budgetary organizations. Also in our country, the existing problems in the prospects for the deve-
lopment of monetary control in budgetary organizations and the author's approaches and proposals for their elimination 
were presented.

Key words: budget, budget organizations, funds, control, state budget, budget system, financing, budget revenues, 
budget expenditures, local budget, fiscal policy.

Аннотация: в данной статье пойдет речь о преимуществах и анализе и улучшении перспектив развития денеж-
но-кредитного контроля в бюджетных организациях. Также в нашей стране были приведены существующие проб-
лемы в перспективах развития денежно-кредитного контроля в бюджетных организациях и авторские подходы и 
предложения по их устранению.

Ключевые слова: бюджет, бюджетные организации, фонды, контроль, государственный бюджет, бюджетная 
система, финансирование, доходы бюджета, расходы бюджета, местный бюджет, налогово-бюджетная политика. 

K I R I S H
Mamlakatimizda islohotlarni chuqurlashtirish va erkin fuqarolik jamiyatini rivojlantirishda budjet tizimining 

barcha bo‘g‘inlaridagi budjet tashkilotlarida pul mablag‘lari nazoratini tashkil etishni boshqarish mexanizmini 
takomillashtirishning o‘ziga xos jihatlari mavjud. 

Shuningdek, iqtisodiyotda amalga oshirilayotgan iqtisodiy islohotlarning yangi bosqichida milliy iqtisodi-
yotning raqobatbardoshligini oshirish va makroiqtisodiy barqarorlikni yanada mustahkamlash maqsadida 
davlat moliyasi tizimini isloh etish, uni mazmun va sifat jihatdan zamon talablari asosida takomillashtirish zaru-
riyati yuzaga kelmoqda. Bunday sharoitida budjet va budjet daromadlarini shakllantirish masalalari muhim 
hisoblanadi. Mamlakat va hududlarining ijtimoiy-iqtisodiy rivojlanishi, aholining yashash sharoiti va ularga 
ko‘rsatilayotgan ijtimoiy himoya, kam ta’minlangan oilalarni ijtimoiy himoyalash, hududlardagi mahalliy bosh-
qaruv organlarining iqtisodiy masalalarga yechim topa olishidagi muammolarni hal etish hozirgi kundagi dol-
zarb masa lalardan hisoblanadi. Birinchidan, ijtimoiy soha va iqtisodiyot xarajatlarini o‘z vaqtida hamda zarur 
miqdorda moliyalashtirish uchun yetarli daromadlarni ta’minlash, ikkinchidan, aholining birinchi darajadagi ehti-
yojlarini qanoatlantirish bilan bevosita bog‘liq bo‘lgan sohalarni rivojlantirish, uchinchidan, tadbirkorlik faoliyatini 
rag‘batlantirish, hududlar investitsion jozibadorligini oshirish maqsadida qulay shart-sharoitlarni yaratishdagi 
muammolar shular jumlasidandir.

M A V Z U G A  D O I R  A D A B I Y O T L A R  T A H L I L I 
Budjet tashkilotlarida pul mablag‘lari nazoratini tashkil etishning ahamiyati beqiyos bo‘lib, turli manbalarda 

budjet tashkilotlari hamda pul mablag‘lari tushunchalariga turli xil ta’riflar keltirilgan. Xususan, J.N.Shaturayev 
va H.S.Jumayevlarning qarashlaricha “budjet qonunchiligini buzganlik uchun sanksiyalarning yagonaligi, mam-

Slakat budjet tizimi barcha darajalari budjetlari xarajatlarini moliyalashtirish va budjet mablag‘lari buxgalteriya 

hisobini yurgizish tartibining yagonaligi bilan belgilanadi”[1].
R.X.Karlibayevaning fikricha, “budjet tizimidagi oshkoralik prinsipi ochiq matbuotda tasdiqlangan budjet va 

uning ijrosi to‘g‘risidagi hisobotlarni, albatta, e’lon qilinishini, budjet ijrosi jarayonida ma’lumotlarning to‘liq va 
to‘g‘ri berilishini, davlat hokimiyati qonunchilik organlari va mahalliy o‘zini-o‘zi boshqarish organlarining qaror-
lariga oid boshqa ma’lumotlarni olish imkoniyatining yaratilganligini, budjet loyihasi bo‘yicha qarorlarni ko‘rib 
chiqish va qabul qilish tartiblarining (jumladan, davlat hokimiyati qonunchilik organi ichida yoki davlat hoki-
miyatining qonunchilik va ijroiya organlari o‘rtasidagi qaramaqarshiliklarni ifodalovchi masalalar bo‘yicha ham) 
jamiyat va ommaviy axborot vositalari uchun, albatta, ochiq bo‘lishini ko‘zda tutadi”, [2] deya ta’kidlab o‘tgan.

“Budjet ma’lum bir subyektning moliyaviy holatini, pul mablag‘larining to‘planishini, daromad va xara-
jatlarning muvofiqligini, mablag‘larning ortiqcha yoki kamligini belgilaydi. Boshqacha qilib aytganda, budjet pul 
daromadlari va xarajatlari balansi yoki davlat va mahalliy hukumatning vazifa va funksiyalarini ta’minlashni 
moliyalashtirish uchun mo‘ljallangan mablag‘lar fondini shakllantirish va sarflash shaklidir” [3].

Iqtisodiy kategoriya sifatida “budjet” ‒ bu davlat organlarining mamlakat aholisiga davlat xizmatlarini 
ko‘rsatish funksiyalarini ta’minlash uchun zarur bo‘lgan pul mablag‘larini shakllantirish, taqsimlash va sarflash 
bo‘yicha davlat va iqtisodiyotning boshqa subyektlari o‘rtasidagi moliyaviy munosabatlar tizimi hisoblanadi. 
“Davlat budjeti kishilik jamiyati taraqqiyotining ma’lum bir bosqichida paydo bo‘lgan bo‘lib, uning vujudga keli shi, 
eng avvalo, siyosiy tashkilot sifatida davlatning vujudga kelishi bilan bevosita bog‘liqdir. Har bir davr ijtimoiy 
tuzumiga tegishli bo‘lgan ishlab chiqarish munosabatlarining asosiy belgilari davlat faoliyatining va budjetning 
taqsimlash mexanizmi sifatidagi mazmunini belgilab beradi” [4]. 

T.Blumentritt budjetlashtirishni “tashkilotning moliyaviy resurslarini uning bo‘linmalari, faoliyati va investitsi-
yalariga taqsimlash jarayoni”, [5] deb ta’riflaydi, S.T.Horngren va boshqalar budjetni ma’lum bir davr uchun rah-
bariyat tomonidan taklif qilingan harakatlar rejasining miqdoriy ifodasi va ushbu rejani amalga oshirish uchun 
nima qilish kerakligini muvofiqlashtirish uchun yordam sifatida ko‘radi [6].

Davlat funksiyalarini amalga oshirish uchun belgilangan tartibda davlat hokimiyati organlarining qaroriga 
ko‘ra tashkil etilgan, Davlat budjeti mablag‘lari hisobidan saqlab turiladigan notijorat tashkilot budjet tashkilo-
tidir. Budjet tashkilotlarini moliyalashtirish shartlari va ularning budjet hisobini yuritish tartibi budjet to‘g‘risidagi 
qonun hujjatlari bilan belgilanadi [7].

Budjet mablag‘laridan foydalanishning samaradorliligi va tejamliligi prinsipining ma’nomazmuni shundan 
iboratki, unga muvofiq ravishda vakolatli organlar va budjet mablag‘larini oluvchilar budjetlarni tuzish va 
ularning ijrosini ta’minlashda, avvalo, ko‘zda tutilgan maqsadlarga erishishda mablag‘larning kamroq hajmidan 
yoki ma’lum bir hajmdagi mablag‘lardan foydalangan holda yuqori natijaga erishish zarurligidan kelib chiqishi 
kerak [8].

Yuqoridagi keltirilgan fikrlarga asoslangan holda, bizningcha, mamlakat iqtisodiyotida budjetlar xarajatlarini 
qisqartirishda budjet tashkilotlarining va budjet mablag‘larini oluvchilarning budjet mablag‘larini o‘zlashtirishi va 
ularning pul mablag‘ilarni nazorat qilish, shuningdek, qabul qilingan yuridik va moliyaviy majburiyatlari hisobga 
olinishida muhim ahamiyat kab etadi.

T A D Q I Q O T  M E T O D O L O G I YA S I
Tadqiqotda ilmiy abstraksiyalash, guruhlash, qiyoslash, retrospektiv va istiqbolli, empirik tahlil va boshqa 

uslublardan foydalanildi. Maqolada qiyosiy taqqoslash usulida jahon amaliyotida budjet tashkilotlarida pul mab-
lag‘lari nazoratini tashkil etishni rivojlantirish usullarining tashkiliy-huquqiy asoslarini mamlakatimizdagi mavjud 
asoslar bilan taqqoslab, tegishli xulosalar shakllantirildi.

T A H L I L  V A  N A T I J A L A R
Fikrimizcha, budjet tashkilotlarida pul mablag‘lari nazoratini tashkil etish moliyaviy barqarorlik va davlat 

tizimining samarali ishlashini ta’minlash uchun katta ahamiyatga ega. Budjet tashkilotlarida mablag‘larning 
sarflanishi ustidan nazoratni tashkil etishning iqtisodiy ahamiyati davlat mablag‘laridan samarali va maqsadli 
foydalanishni ta’minlashdan iborat. Xarajatlarni nazorat qilish budjet mablag‘laridan noto‘g‘ri foydalanish yoki 
samarasiz foydalanishning oldini olishga, moliyaviy boshqaruvni yaxshilashga va davlat moliyasini boshqa-
rishda shaffoflik va javobgarlikni oshirishga yordam beradi. Bu budjet xarajatlarini optimallashtirishga, tashkilot-
larning samaradorligini oshirishga va belgilangan maqsad hamda vazifalarga erishishni ta’minlashga yordam 
beradi. 

Budjet tashkilotlarida pul mablag‘lari nazoratini tashkil etishning bir necha turlari mavjud (1-rasm) .
1. Ichki nazorat. Bu budjet mablag‘laridan samarali va maqsadli foydalanishni ta’minlash uchun tashkilot-

ning o‘zida o‘rnatilgan chora-tadbirlar tizimidir. Ichki nazorat qoidalarga rioya etilishini, hisobotlarni to‘ldirishning 



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

154 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, iyul.  № 7-son.

to‘g‘riligi va o‘z vaqtida bajarilishini, shuningdek, rahbariyatning buyruq va ko‘rsatmalarining bajarilishini tek-
shirishni o‘z ichiga oladi.

2. Tashqi nazorat. U iqtisodiyot va moliya vazirligi, hisob palatasi, vazirliklar, qo‘mitalar va boshqalar kabi 
davlat nazorati organlari tomonidan amalga oshiriladi. Ular tashkilot xarajatlari belgilangan standartlar va qoida-
larga muvofiqligini tekshiradilar, shuningdek, budjet mablag‘laridan foydalanish   samaradorligini baholaydilar.

3. G‘aznachilik nazorati. G‘aznachilik, budjet xarajatlari va daromadlarini hisobga olish va bajarish uchun 
mas’ul tashkilot tomonidan amalga oshiriladi. Buxgalteriya hisobi va nazorati tizimi yordamida g‘aznachilik 
mablag‘lar oqimini nazorat qiladi va tasdiqlangan budjet doirasida ulardan maqsadli foydalanishni ta’minlaydi.

4. Audit ‒ Auditorlik tashkiloti mutaxassislari tomonidan o‘tkaziladigan tashkilotning moliyaviy va buxgal-
teriya hisobotlarining mustaqil auditidir. Auditning maqsadi buxgalteriya hisobi va hisobotidagi xatolar hamda 
qoidabuzarliklarni aniqlash, shuningdek kelajakda ularning paydo bo‘lishining oldini olishdir.

5. Boshqaruv nazorati choralari. Tashkilot rahbariyati tomonidan mablag‘larning sarflanishini nazorat qilish 
bo‘yicha amalga oshiriladigan tadbirlar tizimi sanaladi. Monitoring muntazam hisobotlar, budjet ijrosini tahlil 
qilish, budjet chegaralarini belgilash va ularning bajarilishini nazorat qilish shaklida amalga oshirilishi mumkin.

1-rasm. Budjet tashkilotlarida pul mablag‘lari nazoratini tashkil etish turlari1

1-rasmda keltirilgan budjet tashkilotlarida pul mablag‘lari nazoratini tashkil etish turlari birgalikda tashki-
lotda budjet mablag‘laridan foydalanishning shaffofligi va samaradorligini ta’minlaydi.

Yangi O‘zbekistonning taraqqiyot strategiyasida belgilab berilgan ustuvor yo‘nalishlarga muvofiq ravishda, 
soliq-budjet siyosatini amalga oshirilishi ko‘zda tutilgan bo‘lib, ustuvor yo‘nalishlari sifatida quyidagilarni belgi-
langan:

• budjet siyosatining ijtimoiy yo‘naltirilganligini, jumladan, ta’lim, sog‘liqni saqlash va ijtimoiy himoyani 
rivojlantirishga;

• hududlar, ayniqsa, mahallalarning dolzarb muammolarni hal qilish, suv va yer resurslaridan oqilona 
foydalanish, atrof-muhitni va tabiatni muhofaza qilishni ta’minlash;

• yoshlar va xotin-qizlarni qo‘llab-quvvatlashni kengaytirish;
• tadbirkorlikni qo‘llab-quvvatlash, tadbirkorlik faoliyatida sof raqobat muhitini yaratilishiga zamin 

yaratish, bosqichma-bosqich soliq va bojxona imtiyozlarini bekor qilish;
• birinchi darajali budjet mablag‘larini taqsimlovchilarga budjet mablag‘laridan samarali foydalanish 

yuzasidan javobgarligi, hisobdorligi va vakolatlarini, davlat budjeti barqarorligini ta’minlash maqsadida, 
ilg‘or xorijiy tajribadan hamda xalqaro moliya institutlari ekspertlarining tavsiyalaridan kelib chiqqan 
holda budjet xarajatlari samaradorligini oshirish ustuvor vazifalar sifatida belgilab olingan.

1 Муаллиф ишланмаси.

S1-jadval. O‘zbekiston Respublikasida 2024 yil uchun respublika budjeti daromadlari prognozi 2 (mlrd, so‘m)

T/r Ko‘rsatkichlar Summa
O‘zbekiston Respublikasining respublika budjeti daromadlari 212 643,0

1. Bevosita soliqlar 55 697,7
1.1 Foyda solig‘i 39 730,5

Shundan, “Navoiy kon-metallurgiya kombinati” va “Olmaliq kon-metallurgiya kombinati” aksiyadorlik 
jamiyatlari bo‘yicha 18 276,3

1.2 Jismoniy shaxslardan olinadigan daromad solig‘i 15 967,2
2. Bilvosita soliqlar 106 364,1

2.1 Qo‘shilgan qiymat solig‘i 74 045,7
2.2 Aksiz solig‘i 17 478,8
2.3 Bojxona boji 14 839,6
3. Resurs to‘lovlari va mol-mulk solig‘i 16 290,3

3.1 Yer qa’ridan foydalanganlik uchun soliq 16 290,3
4. Dividendlar 23 755,0

Shundan, “Navoiy kon-metallurgiya kombinati” va “Olmaliq kon-metallurgiya kombinati” aksiyadorlik 
jamiyatlari bo‘yicha 18 585,0

5. Boshqa daromadlar va soliq bo‘lmagan boshqa tushumlar 10 535,9

Yuqoridagi 1-jadval ma’lumotlaridan ko‘rinadiki, O‘zbekiston Respublikasining budjet daromadlari  
2024-yilda 212 643,0 mlrd, so‘mni tashkil etishi prognoz qilingan. 

Shundan, bevosita soliqlar 55 697,7 mlrd. so‘m, bilvosita soliqlar esa 106 364,1 mlrd. so‘m, resurs to‘lovlari 
va mol-mulk solig‘i 16 290,3 mlrd. so‘m, dividendlar 23 755,0 mlrd. so‘m, boshqa daromadlar va soliq bo‘lmagan 
boshqa tushumlar 10 535,9 mlrd. so‘mni tashkil etishi prognoz qilingan. Shuningdek, “Navoiy kon-metallurgiya 
kombinati” va “Olmaliq kon-metallurgiya kombinati” aksiyadorlik jamiyatlari bo‘yicha 2024-yilda foyda solig‘i  
18 276,3 mlrd. so‘mni, dividendlar 23 755,0 mlrd. so‘mni tashkil etishi prognoz qilingan.

Budjet tashkilotlarida pul mablag‘lari nazoratini tashkil etishda boshqaruv, ijtimoiy-madaniy, ilmiy-texnikaviy 
yoki boshqa notijorat funksiyalarni bajarish uchun davlat hokimiyati organlari ishtirok etadilar. Budjet tashkilot-
lari tegishli budjetni daromadlar va xarajatlar smetasi asosida moliyalashtiradi. Qoida tariqasida, budjet tashki-
lotlari o‘z xarajatlarini qoplash uchun daromadga ega emaslar.

Budjet tashkilotlari budjet mablag‘laridan faqat daromadlar va xarajatlarning tasdiqlangan budjet smeta-
lariga muvofiq foydalanadilar va budjet tasnifiga muvofiq budjet mablag‘lari hisobini yuritadilar. 

Umuman olganda, budjet tashkilotlarida pul mablag‘lari nazoratini tashkil etishning maqsadi budjet va 
avtonom muassasalarning davlat, munitsipal vazifalarini bajarish uchun mo‘ljallangan budjet mablag‘larining 
qonuniyligi, samaradorligi maqsadli ishlatilishini aniqlashdir.

Budjet tashkilotlarida mablag‘larning sarflanishi ustidan nazoratni tashkil yetishning asosiy mohiyati qonun 
hujjatlarida yoki boshqa normativ hujjatlarda belgilangan vazifalarga erishish uchun davlat mablag‘laridan 
samarali va maqsadli foydalanishni ta’minlashdan iborat.

Budjet tashkilotlarida pul mablag‘lari nazoratini tashkil etishni rivojlantirishda har bir budjet tashkiloti barcha 
daromad va xarajatlarni kuzatish hamda kuzatishga imkon beradigan budjet rejalari va buxgalteriya hujjatlarini 
tuzishi shart. Shuningdek, fuqarolar, ommaviy axborot vositalari, nodavlat tashkilotlar va boshqa manfaatdor 
shaxslar davlat mablag‘larining sarflanishi to‘g‘risidagi ma’lumotlardan foydalanish huquqiga ega va budjet 
tashkilotlari faoliyatini nazorat qilishi mumkin.

Shuni ta’kidlash kerakki, budjet tashkilotlarida mablag‘larning sarflanishi ustidan nazoratning samaradorligi 
moliyaviy boshqaruv jarayonining shaffofligi va ochiqligiga, shuningdek, boshqaruv xodimlarining mas’uliyati 
hamda vakolatiga bog‘liq.

X U L O S A  V A  T A K L I F L A R
Davlat budjeti ijrosi jarayonida alohida budjetlar bilan hisob-kitob munosabatlari vujudga kelishi mumkin. 

Bunday o‘zaro hisob-kitoblar vujudga kelishi asosida har bir budjet tashkilotlarining budjeti daromadlar va 
xarajatlar balansi tarzida tashkil topishi yotadi. Barcha xarajatlar rejalashtirilgan daromadlar bilan qoplanadi. 
Shuning uchun, budjet tasdiqlangandan so‘ng, qo‘shimcha xarajatlar yuklansa, ularni ta’minlash uchun mablag‘ 

2        Ўзбекистон Республикасининг 2023 йил 25 декабрдаги ЎРҚ-886-сонли Қонуни. lex.uz›docs/6707765

ham berilishi kerak bo‘ladi. Daromad beruvchi manbalar kamayganda ularni qoplash uchun mablag‘lar olinishi 
kerak bo‘ladi. Tasdiqlangan budjetda ko‘zda tutilmagan daromadlaming manbalari paydo bo‘lganda qo‘shimcha 
hisoblangan daromad summasi yuqori budjetga berilishi kerak bo‘ladi.

Budjet tashkilotlarida pul mablag‘lari nazoratini tashkil etish obyektining moliyaviy-xo‘jalik faoliyatini iqtisodiy 
tahlil qilish nazorat tadbiri boshlanishidan oldin boshlanadi. Dastlabki iqtisodiy tahlil bizga kerakli nazorat usul-
lari va tekshirish usullarini oldindan belgilab, nazorat rejasini maqsadli ravishda tuzish va tekshiruvlar o‘tkazish 
imkonini beradi. Nazorat tadbirida yanada chuqurroq iqtisodiy tahlil o‘tkaziladi. Shu bilan birga, iqtisodiy tahlil 
ma’lumotlari buxgalteriya hisobi va statistik ma’lumotlarni taqqoslash, tekshirish obyektlari faoliyatini baholash 
uchun faktlar va boshqa ma’lumotlarni o‘rganish, dastlabki hujjatlarni tekshirish natijalari, buxgalteriya registrlari 
va boshqa iqtisodiy ma’lumotlarni o‘rganishdan iborat bo‘lgan joriy tahlil tomonidan qo‘llab-quvvatlanadi.

Budjet tizimida pul mablag‘larini nazorat qilish borasida amaliy ishlar davom etmoqda va budjet tashkilot-
larida buxgalteriya hisobi faoliyatini tubdan isloh qilish orqali yanada yuqori sifatli moliyaviy hisobotlarni tu zishga, 
shuningdek, davlat sektori faoliyati natijalarini baholashga katta imkoniyat yaratadi, axborotlarni shaffofligini 
oshiradi, budjetga moliyaviy hisob va statistik hisobotlarni yuqori darajada integratsiyalashuvini ta’minlaydi, 
axborotlarni ishonchliligi va to‘liqligini oshishi hisobiga davlat aktivlarini samarali boshqarish imkonini beradi.

